
വിഴിഞ്ഞം അന്തരാഷ്ട്ര തുറമുഖം

ചോദ്യം ഉത്തരം

ശ്രീ. എം.വി.ഗോവിന്ദന്‍ മാസ്റ്റര്‍,
ശ്രീ കടകംപള്ളി സുരേന്ദ്രന്‍,

ശ്രീ വി ജോയി,
ശ്രീ. ഐ. ബി. സതീഷ്

ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ)

വിഴിഞ്ഞം അന്താരാഷ്ട്ര തുറമുഖം ട്രയൽറൺ

ആരംഭിച്ച ശേഷം നടത്തിയിട്ടുള്ള വിവിധ

പ്രവർത്തനങ്ങൾ വിലയിരുത്തിയിട്ടുണ്ടോ;
വിശദാംശം നൽകുമോ;

(എ) ഉണ്ട്. തുറമുഖത്തിന്റെ ട്രയല്‍ റണ്‍ ആരംഭിച്ചതിനു

ശേഷം 19 കപ്പലുകള്‍ കണ്ടെയ്നര്‍ കൈമാറ്റത്തിന്

വിഴിഞ്ഞം തുറമുഖത്തിലെത്തുകയും 60503
കണ്ടെയ്നറുകള്‍ (TEU) തുറമുഖത്തില്‍ കൈകാര്യം

ചെയ്യുകയുമുണ്ടായി. ഈ കാലയളവില്‍ തുറമുഖത്തി

ലെത്തിയ കപ്പലുകളുടെ വിവരം അനുബന്ധമായി

ചേർക്കുന്നു.

ഇതില്‍, 24000 ത്തിലധികം കണ്ടെയ്നറുകള്‍ (TEU)
വഹിക്കാന്‍ ശേഷിയുള്ള MSC Claude Girardet
എന്ന കപ്പല്‍ ദക്ഷിണേഷ്യയില്‍ ആദ്യമായാണ്‌ ഒരു

തുറമുഖത്തില്‍ ബെര്‍ത്ത്‌ ചെയ്യാന്‍ സാധിച്ചത്.
കൂടാതെ, MSC Anna എന്ന കപ്പലില്‍ നിന്നും 10,000
ത്തിലധികം കണ്ടെയ്നറുകള്‍ (TEU) കയറ്റിറക്കുകള്‍

ചെയ്തതിലൂടെ ഒരു കപ്പലില്‍ നിന്നും ഏറ്റവും കൂടുതല്‍

കണ്ടെയ്നറുകള്‍ കൈകാര്യം ചെയ്യുവാന്‍

വിഴിഞ്ഞത്തിനു സാധിച്ചു. ട്രയല്‍ റണ്‍ നടക്കുന്ന

കാലയളവില്‍ത്തന്നെ ദക്ഷിണേന്ത്യന്‍ തുറമുഖങ്ങളില്‍

കൈകാര്യം ചെയ്യുന്ന കണ്ടെയ്നറുകളുടെ 10%
കൈകാര്യം ചെയ്യുവാന്‍ വിഴിഞ്ഞം തുറമുഖത്തിന്

സാധിച്ചു.

വിഴിഞ്ഞം തുറമുഖത്തിന്റെ ഭാവി വികസന

സാധ്യതകളാണ് ഇത് സൂചിപ്പിക്കുന്നത്. മദര്‍

ഷിപ്പുകള്‍ക്ക് അടുക്കുവാനും ചരക്കുകള്‍ കൈമാറ്റം

ചെയ്യുവാനും സംവിധാനമുള്ള ഇന്ത്യയിലെ ആദ്യ

ആഴക്കടല്‍ ട്രാന്‍ഷിപ്മെന്റ് തുറമുഖമായി വിഴിഞ്ഞം

തെളിയിക്കപ്പെട്ടു കഴിഞ്ഞു.

(ബി) 2025 മാർച്ച് 31 വരെ എത്ര കണ്ടെയ്‍നറുകൾ

കൈകാര്യം ചെയ്യുന്നതിനാണ് ലക്ഷ്യമിട്ടിരുന്നത്;
(ബി) തുറമുഖത്തില്‍ നിലവില്‍ ട്രയല്‍ ഓപ്പറേഷന്‍സ് ആണ്

നടന്നു വരുന്നത്. ടി കാലയളവില്‍ കണ്ടെയ്നര്‍

കൈകാര്യം ചെയ്യുന്നത് സംബന്ധിച്ച് പ്രത്യേക

ഇതിനകം ലക്ഷ്യം പൂർത്തീകരിച്ചിട്ടുണ്ടോ;
വിശദീകരിക്കുമോ;

ലക്ഷ്യങ്ങളൊന്നും ആവിഷ്ക്കരിച്ചിട്ടില്ല. തുറമുഖം

കമ്മീഷന്‍ ചെയ്ത് പൂര്‍ണ്ണതോതില്‍ പ്രവര്‍ത്തന

ക്ഷമമായതിനു ശേഷം മാത്രമാണ് കണ്ടെയ്നറുകള്‍

കൈകാര്യം ചെയ്യുന്ന ലക്ഷ്യവും അതനുസരിച്ചുള്ള

പൂര്‍ത്തീകരണവും മോണിറ്റര്‍ ചെയ്യാന്‍ സാധിക്കുന്നത്.

(സി) തുറമുഖത്തിന്റെ ഭാഗമായ റോഡ്-റെയിൽ

കണക്ടിവിറ്റിയുമായി ബന്ധപ്പെട്ട നിർമ്മാണ

പ്രവർത്തനങ്ങളുടെ പുരോഗതി

വിലയിരുത്തിയിട്ടുണ്ടോ; വ്യക്തമാക്കുമോ?

(സി) ഉണ്ട്. തുറമുഖത്തേയ്ക്കുള്ള റോഡ് കണക്ടിവിറ്റി

സംബന്ധിച്ച് തുറമുഖത്തെ എന്‍.എച്ച് 66-മായി

ബന്ധിപ്പിക്കുന്ന റോഡിന്റെ നിര്‍മ്മാണം AVPPL -ന്റെ

ചുമതലയാണ്. 2 കി.മി നീളമുള്ള ഈ അപ്രോച്ച്

റോഡിന്റെ നിര്‍മ്മാണം പുരോഗമിക്കുകയാണ്.
എന്നാല്‍ ടി അപ്രോച്ച് റോഡ് എന്‍.എച്ച് 66-മായി

യോജിക്കുന്ന ജംഗ്ഷന്റെ (ഇന്റര്‍സെക്ഷന്‍)
ഡിസൈന്‍ NHAI അംഗീകരിച്ചെങ്കിലും,
തുറമുഖത്തില്‍ നിന്നും ഔട്ടര്‍ റിംഗ് റോഡില്‍

നിന്നുമുള്ള ചരക്കു നീക്കം കണക്കിലെടുത്ത് NHAI
അംഗീകരിച്ച ഡിസൈന്‍ പുനപരിശോധിച്ച്

വരികയാണ്. NHAI നിര്‍ദ്ദേശിച്ച പുതിയ ഡിസൈന്‍

പ്രകാരം അധികമായി ഭൂമി ഏറ്റെടുക്കേണ്ടിവരും.
അധികഭൂമി ഏറ്റെടുക്കുന്നതിനുള്ള തുക വഹിക്കുന്നത്

സംബന്ധിച്ചും സമയബന്ധിതമായി ഭൂമി

ഏറ്റെടുക്കുന്നത് സംബന്ധിച്ചും NHAI യുമായി ചര്‍ച്ച

ചെയ്ത് അടിയന്തിരമായി ഒരു തീരുമാനത്തില്‍

എത്തിച്ചേരേണ്ടതുണ്ട്. പുതുക്കിയ ഡിസൈന്‍ പ്രകാരം

ജംഗ്ഷന്‍ നിര്‍മ്മാണം നടപ്പിലാക്കുന്നതില്‍

കാലതാമസമുണ്ടാകുമെന്നതിനാല്‍, തുറമുഖം

പ്രവര്‍ത്തനക്ഷമമാകുന്ന മുറയ്ക്ക് റോഡ് മുഖാന്തിരമുള്ള

ചരക്ക് നീക്കം പ്രാവര്‍ത്തികമാക്കുവാനായി

താല്‍ക്കാലിക സംവിധാനങ്ങള്‍ ക്രമീകരിക്കുന്നതി

നായി NHAI യുമായുള്ള ചര്‍ച്ചകള്‍ പുരോഗമിക്കുക

യാണ്. താത്കാലിക റോഡ് കണക്ടിവിറ്റിക്കായുള്ള

രൂപരേഖ NHAI യുടെ അംഗീകാരത്തിനായി 09-09-
2024 ല്‍ സമര്‍പ്പിക്കുകയുണ്ടായി. ഇത് അംഗീകാരം

ലഭിക്കുന്ന മുറയ്ക്ക് NH 66 മായുള്ള താത്കാലിക റോഡ്

കണക്ടിവിറ്റി സാധ്യമാകുന്നതാണ്.

തുറമുഖത്തേയ്ക്കുള്ള റെയില്‍ കണക്ടിവിറ്റി സംബന്ധിച്ച്

കണ്‍സഷന്‍ എഗ്രിമെന്റ് പ്രകാരം വിഴിഞ്ഞം

അന്താരാഷ്ട്ര തുറമുഖത്തെ ദേശീയ റെയില്‍

ശൃംഖലയുമായി ബന്ധിപ്പിക്കുന്ന റെയില്‍പ്പാത

സ്ഥാപിക്കേണ്ടത് 2022 മെയ് മാസത്തിലായിരുന്നു.
AVPPLമായുള്ള പുതിയ സെറ്റില്‍മെന്റ് കരാര്‍

പ്രകാരം റെയില്‍ പാത സ്ഥാപിക്കേണ്ട അവസാന

തീയതി ഇപ്പോള്‍ ഡിസംബര്‍ 2028 ആക്കി

ദീര്‍ഘിപ്പിക്കുന്ന തിനുള്ള നടപടി സ്വീകരിച്ചുവരുന്നു.

2 of 3



കൊങ്കണ്‍ റെയില്‍ കോര്‍പ്പറേഷന്‍ ലിമിറ്റഡ്

(KRCL)-നെയാണ് റെയില്‍പ്പാത സ്ഥാപിക്കുന്നതി

നായി ചുമതലപ്പെടുത്തിയിട്ടുള്ളത്. KRCL
തയ്യാറാക്കിയ DPR പ്രകാരം 10.7 കി.മി

ദൈര്‍ഘ്യമുള്ള ഒരു റെയില്‍പ്പാതയാണ് വിഭാവനം

ചെയ്തിട്ടുള്ളത്. തുറമുഖത്തെ ബാലരാമപുരം റെയില്‍വേ

സ്റ്റേഷനു മായി ബന്ധിപ്പിക്കുന്ന ടി പാതയുടെ 9.02
കി.മി ദൂരവും ടണലിലൂടെയാണ് കടന്നു പോകുന്നത്.
ബാലരാമപുരം, പള്ളിച്ചല്‍, അതിയന്നൂര്‍

വില്ലേജുകളില്‍പ്പെട്ട 4.697 ഹെക്ടര്‍ ഭൂമി ഏറ്റെടുക്കല്‍

അന്തിമ ഘട്ടത്തിലാണ്. വിഴിഞ്ഞം വില്ലേജില്‍പ്പെട്ട

0.829 ഹെക്ടര്‍ സ്ഥലം ഏറ്റെടുക്കുന്നത് പുരോഗമിച്ചു

വരുന്നു. 5.526 ഹെക്ടര്‍ സ്ഥലമേറ്റെടുക്കല്‍ (198
കോടി രൂപ) ഉള്‍പ്പെടെ 1482.92 കോടി രൂപയാണ്

റെയില്‍പ്പാതയ്ക്കായുള്ള ആകെ പദ്ധതിച്ചെലവായി

കണക്കാക്കിയിട്ടുള്ളത്. KRCL തയ്യാറാക്കിയ DPR ന്

ദക്ഷിണ റെയില്‍വേയുടെ അംഗീകാരം 2022
മാര്‍ച്ചില്‍ ലഭിച്ചു. കൂടാതെ, പദ്ധതിയ്ക്ക്

പാരിസ്ഥിതികാനുമതിയും ലഭ്യമായിട്ടുണ്ട്. നിര്‍മ്മാണ

പ്രവര്‍ത്തനങ്ങള്‍ ഉടന്‍ ആരംഭിക്കുവാന്‍

സാധിക്കുമെന്ന് പ്രതീക്ഷിക്കുന്നു.

വിഴിഞ്ഞം തുറമുഖത്തിന്റെ ഗേറ്റ് വേ കണ്ടെയ്നര്‍

ട്രാഫിക്കിന്റെ സാദ്ധ്യത കണക്കിലെടുത്ത് ഒരു

കണ്ടെയ്നര്‍ റെയില്‍ ടെര്‍മിനല്‍ (CRT)
തിരുവനന്തപുരത്ത് വിഴിഞ്ഞത്തോടടുത്ത് നിലവിലെ

റെയില്‍ പാതയോട് ചേര്‍ന്ന് സ്ഥാപിക്കുന്നതിനുള്ള

പ്രൊപ്പോസല്‍ സംബന്ധിച്ച ചര്‍ച്ചകള്‍ ദക്ഷിണ

റെയില്‍വെയുമായി ഇപ്പോള്‍ നടന്നു വരുന്നു.
റെയില്‍ കണക്ടിവിറ്റി സ്ഥാപിക്കുന്നതുവരെ CRT
മുഖാന്തിരം റെയില്‍ ചരക്കുനീക്കം ഇതുവഴി

സാധ്യമാകുന്നതാണ്. CRT യുടെ നിര്‍മ്മാണം

റെയില്‍വെ ഏറ്റെടുത്ത് ചെയ്യുന്നതിനുള്ള പ്രാരംഭ

ചര്‍ച്ചയും ഇപ്പോള്‍ നടന്നു വരുന്നു.

